
Лекция №1.

Тақырыбы:Солтүстік жарты шардағы құрлықтар.Евразия материгі.

Сабақтың мақсаты: Жер жүзі халқының жартысынан астамы тұратын жердегі ең зор құрлық массиві - Евразия материгінің физикалық-географиялық ерекшеліктері мен табиғатының қалыптасуындағы негізгі кезеңдерді анықтаулар. 
Қарастыратын сұрақтар:

1.Евразия құрлығының географиялық орны.
2.Материктің шеткі нүктелері
3.Евразияның жағалауларындағы мұхиттар мен теңіздер.

4.Табиғатының қалыптасуындағы негізгі кезеңдер
Тақырып бойынша негізгі ұғымдар: құрлық массиві, архипелаг, шың, мүйіс, орография.
Жер жүзі халқының жартысынан астамы тұратын жердегі ең зор құрлық массиві – Е                                                                                                                                                      вразия материгі экватор мен 77° с. е. аралығында орналасқан, оны төрт мұхит - Солтустік Мұзды, Атлант, Тынык және Үнді мұхиттары шайып жатады.
Материктің шеткі нүктелері - Челюскин мүйісі (77°43' с. е.), Пиай мүйісі (1°1б' с. е), Рока мүйісі (9°34' б. б.), Дежнев мүйісі (169040'б. б). Ол солтүстіктен оңтүстікке 8 мың км, батыстан шығысқа 16 мың км-ге дейін созылады. Евразияға қосылатын кейбір аралдар материктен едәуір қашықтықта жатыр. Шпицберген, Франц-Иосиф жері және Солтүстік Жер 80° с. е. сыртына шыққан, Малая архипелага аралдары оңтүстік жарты шардағы 11° с. е. дейін созыл-ған. Атлант мұхитындағы Азор аралдары 28° б. б. жатыр. Аралдардың ауданы—2,75 млн. км2, аралдарымен қоса алғанда Евразияның ауданы —54 млн, қм2. Материктің зор көлемді болуы оның табиғат жағдайларының өте күрделілігін және әр түрлілігін анықтайды. Евразия жерінде дүниенің екі бөлігі - Европа мен Азия жатыр.

Европа-ауданы 10 500 000 км.кв. 675 млн. Адам. Жер шарының 9,5 %
Аралдар ауданы-730 000км.кв.
Ең биік нүктесі-Эльбрус шыңы-5642м

Ең төменгі жері   (-28м)-Каспи теңізі деңгейінде.
Солтүстік - Нордкин мүйісі, оңтүстік - Маррокка мүйісі
Батыс- Рока мүйісі
Европа бөлігінің шыңдары
	№
	Аттары
	Тау жүйесі,елдері
	Теңіз деңгейінен биіктігі (м)

	1
	Эльбрус
	Үлкен Кавказ
	5 642

	2
	Монблан
	Батыс Альпі
	4 807

	3
	Гросглокнер
	Шығыс Альпі
	3 797

	4
	Муласен
	Сьерра-Невада
	3 478

	5
	Ането шыңы
	Пиренеи
	3 404

	6
	Мусала
	Болгария
	2 925

	7
	Олимп
	Греция
	2 917

	8
	Корно
	Апеннин
	2 912

	9
	Герлаховски Штит
	Батыс Карпат
	2 655

	10
	Молдовяну
	Оңтүстік Карпат
	2 544

	11
	Галлхепигген
	Скандинавия таулары
	2 469

	12
	Ботев
	Стара-Планина
	2 376


Вулканды шыңдар
	№
	Аттары
	Тау жүйесі,аралдары
	Теңіз деңгейінен биіктігі (м)

	1
	Этна
	Сицилия аралы
	3 323

	2
	Хваннадальсхнукюр
	Исландия
	2 119

	3
	Гекла
	Исландия
	1 491

	4
	Везувий
	Южные Апеннины
	1 281


Азия. Ауданы-44 400 000 км.кв. аралдарының ауданы- 2 000 000 км.кв. ең биік нүктесі- Эверест-8 848м, ең төменгі жері- Өлі теңізі -402м

Солтүстігі- Челюскин мүйісі- 770.43с.е
Оңтүстігі- Пиай мүйісі-10 1с.е
Шығысы- Дежнева мүйісі-169040б.б
Батысы- Баба мүйісі (Кіші Азия түбегі)- 210 б.б
Азиялық бөліктің шыңдары

	№
	Аттары
	Тау жүйесі,елдері
	Теңіз деңгейінен биіктігі (м)

	1
	Джомолунгма (Эверест)
	Гималай
	8 848

	2
	Чогори
	Каракорум
	8 611

	3
	Дхаулагири
	Гималай
	8 167

	4
	Нангапарбат
	Гималай
	8 126

	5
	Улугмузтаг
	Куньлунь
	6 973

	6
	Тиричмир
	Гиндукуш
	7 690

	7
	Гунгашань
	Дасюэшань
	7556

	8
	Коммунизм шыңы
	Памир
	7 495

	9
	Жеңіс шыңы
	Тянь-Шань
	7 439

	10
	Үлкен Арарат
	Армян т/қ
	5 165

	11
	Белуха
	Алтай
	4 506

	12
	Качкар
	Понти тауы
	3 937


Азияның вулканды шыңдары

	№
	Аттары
	Тау жүйесі,елдері
	Теңіз деңгейінен биіктігі (м)

	1
	Демавенд
	Эльбурс
	5 604

	2
	Ключевск шоқысы
	Камчатка түбегі
	4 750

	3
	Керинчи
	Суматра аралы
	3 800

	4
	Эрджияс
	Тавр жотасы
	3 916

	5
	Фудзияма
	Хонсю аралы
	3 776

	6
	Семеру
	Ява аралы
	3 676

	7
	Сламет
	Ява аралы
	3 428

	8
	Апо
	Минданао
	2 954

	9
	Асо
	Кюсю аралы
	1 592

	10
	Кракатау
	Үлкен Зонд аралы
	816


Европа мен Азияның дүниенің әр түрлі бөліктері екендігі туралы түсінік өте көне заманнан, тіпті бүкіл материктің тұтас пішіні мен ақиқат мөлшері туралы географиялық түсінік қалыптасудан да едәуір ерте пайда болды. Сондықтан Европа меп Азия дүниенің әр түрлі бөліктері ғана емес, сондай-ақ әр түрлі материктер екен деген ұғым ұзақ уақыт орын алды. Европа мен Азияның табиғат жағдайының қарама-қарсылығын (контрастылығын) тілге тиек еткен көптеген географтар да осы пікірді қуаттады. Бірақ егер материктер деп жан-жағынан немесе жан-жағынан дерлік Дүние жүзі мүхитының суларымен қоршалған құрлықтың ірі бөліктерін атайтын болсақ, онда Европа мен Азияны тек қана бір материк ретінде қарастыруға болады. Оны дүние бөліктеріне бөлу физикалық-географиялық емес, тарихи негізге сүйенген және бұл адам баласының дүниенің бөліктері туралы түсінігі жалпы дүние туралы түсінікпен анағүрлым ерте пайда болумен де байланысты. Жердің аса зор материгінің Евразия аталуы да оның екі бөлігі Европа мен Азияның аттарынан шығатындығымен түсіндіріледі.
Мұхиттар мен теңіздер материкке сұғына еніп, оның шеттерін әсіресе батысы мен оңтүстігін тілімдейді. Бірақ Евразияның зор көлемділігі жағдайында оның ішкі аудандары теңіздер мен мұхиттардан мыңдаған километр қашық жатыр. Бұл материк аумағында табиғатының қарама-қайшылығы айқындала түседі. Евразияның батыс бөлігі яғни шетелдік Европа өте енсіз және теңіздермен терең тілімденген: оның жер бетінің 1/3-і аралдар мен түбектер және теңіздерден ең қашық жері не бары 600 км. Шығысқа қарай материк кеңейеді Оның Азиялық бөлігіндегі аралдар мен түбектердің үлесі жалпы ауданының 1/4-нен кем.

Батыстан шығысқа карай материктің жер бедері сипаты да өзгереді. Шетелдік Европаның тілімденген рельефінің орнына кенбейтақ Шығыс Европа, Батыс Сибирь, Туран жазығы мен Орта Сибирь таулы үстірті жалғасады. Евразияның бүкіл оңтүстігімен Атлант мұхитынан Тынық мұхитына дейін созылып жатқан тау ғимараттары белдеуі, батыстан шығысқа қарай барған сайын зорайып және биіктеп, Гималай және Тибет таулы қыраты түсында жер бетіндегі ең биік тауға ұласады.
Евразияның батыс және оңтүстік бөліктерінде-негізгі орографиялық элементтердің жатысында ендік бойы бағыты басым, материктің орта бөлігінде және әсіресе Шығысында ол меридиан бойы бағытымен алмасады. Сөитіп, материктің терең түкпірлеріне Атлант және Солтүстік Мұзды мұхиттардың әсер етуіне орография кедергі жасамайды, сонымен бірге Евразияның ішкі бөліктері Тынық және Үнді; мүхиттарының әсерінен тау қырқаларымен бөлінген және ол шеттерінде ғана байқалады. Евразияның кеңірек және сомданып жатқан ішкі бөлігі үшін айқын байқала-тын, шұғыл континенттік климат тән.
Евразияның зор мөлшері, оның күрделі құрылысы мен рельефі, поляр маңы және экватор маңы ендіктер арасындағы орны мұхиттардың әр түрлі дәрежеде әсер етуі табиғаттың зоналық ерекшеліктерінің алуан түрлілігін және географиялық қабықтың зоналық құрылымы едәуір айырмашылығын тузеді Евразияда құнарсыз арктикалық шөлдер мен ылғалды экваторлық ормандар таралған; көлемді кеңістіктер жаңбыр мүлдем жаумайды деуге болатын ағынсыз территориялар алып жатыр сондай-ақ аумақты аудандарда халық ылғалдың тым артықтығынан азап шегуде. Евразия үшін жер бедеріндегі биіктіктер мен температураның күрт өзгеріп отыруы тән. Жер шарындағы ең биік шың, ең терең құрғақ депрессия осында. Евразияның айрықша көлемділігі және табиғат жағдайларының күрделілігі - оның басты ерекшелігі оның өзіне тән өзгешелігі, басқа барлық материктерден негізгі айырмашылығы. Бұл оны оқып-игеруді қиындатқанымен ерекше қызықтыра түседі.

ЕВРАЗИЯНЫҢ ЖАҒАЛАУЛАРЫНДАҒЫ МҰХИТТАР

Батыста және оңтүстік-батыста Евразияны Атлант мұхиты және оның теңіздері қоршаған. Евразияға тікелей жанасқан мұхиттың солтүстік шығыс бөлігі Орталық Атлант жотасынан шығыста Батыс Европа қазан шұңқырын алып жатыр, оның ең терең жері 6000 м-ден астам. Оның астында мұхит типіндегі жер қыртысы бар. Материктік беткейдің тік кемері қазан шұңқырдан материктік қайраңға өткел қызметін атқарады, ол Европаның батыс жағалауларында мейлінше кеңейеді. Оның шегінде Бискай шығанағының солтүстік шығыс бөлігі, жартылай тұйық Солтүстік және Ирландия теңіздері, Жерорта, Балтықтеңізі және оларды мұхитпен өзара байланыстыратын бұғаздар жатыр. Материктік қайраңда Британия аралдары орналасқан. Оңтүстікке қарай қазан шұңқыр тарылады және мұхит шұңғымалары Европаның оңтүстік батыс және оңтүстік жағаларына дерлік жақындайды. Тар (не бары 14 км) Гибралтар бүғазы Атлант мұхиты түбінің көтерілуімен, түбектермен және аралдармен бөлінген бірнеше терең қазан шұңқырлардан тұратын Жерорта теңізімен жалғастырады.
Гренландия мен Скандинавияның оңтүстік-батыс жағалауының арасындағы тереңдігі 600 м аспайтын су асты шоңғалы Атлант пен Солтүстік Мұзды мұхиттарды бөліп түр. Осы шоңғал мен Орталық Атлант жотасының түйілісінде поляр шеңберінен оңтустікте Исландия аралы, онан оңтүстік-шығыста мүхит түбінің көтерілген жерінде Фарер және Шотланд аралдары жатыр. Солтүстік Мүзды мұхиттың терең Норвегия және тайыз Баренц теңіздері аралығында Европадағы ең ірі Скандинавия түбегі жатыр. Солтүстік Мүзды мүхиттың Евразия жағындағы материктік қайраңның кең алқабы шегінде  жағалауды коршаған шеткі теңіздер орналасқан. Материктік қайраңның солтүстігінде мұхит су асты жоталарымен бірқатар терең қазан шұңқырларға белінген, жоталарда материктік аралдар тобы - Шпицберген, Франц-Иосиф Жері және т.б. орналасқан. Кейбір аралдар 80° с. е. солтүстігінде жатыр. Солтүстік Мұзды мұхит Тынық мұхиттан, үстімен тереңдігі 50 метрдей Беринг бұғазы өтетін, мұхит түбіндік дөңеспен бөлінген.
Евразияның батыс бөлігінің табиғат жағдайларының қалыптасудағы маңызды факторлардың бірі - Атланттың солтүстік бөлігі мен Солтүстік Мұзды мұхиттың оңтүстік-батыс бөлігіндегі жылы ағыстар жүйесі. Бұл ағыстардың бастауы - Мексика шығанағынан шығатын Гольфстрим. Гольфстрим ашық мұхитта 40° с. е. пен 50° б. б. аяқталады, атырауланады, яғни бірнеше тармақтарға бөлінеді. Екі тармағы оңтүстік және оңтүстік-шығысқа бұрылады, ал ең күштісі солтүстік-шығысқа бағытталып, Солтүстік Атлант ағысы немесе Гольфстрим Дрейфі деген атпен Европа жағаларына жетеді. Солтүстік-Атлант ағысы 50° с е. және 20° б. б. маңында өз ретінше үш тармаққа бөлінеді. Оңтүстігі Бискай шығанағына барады,

солтүстігі Исландияның оңтүстік және батыс жағаларына (Ирмингер ағысы) бағытталады, ал негізгісі, орта тармағы әрі солтүстік шығысқа қарай Британия аралдары мен Скандинавия түбегіне жетіп, Норвегия ағысы деп аталады. Оның ені Британия аралдарының солтүстігінде - 185 км, тереңдігі - 500 м, жылдамдығы тәулігіне 9-12 км. Қыста суының температурасы, бетінде - 7°-тан +8° С-ге дейін, жазда 11-тан 13° С-ге дейін, ал мұхиттың батыс бөлігіндегі сол ендіктегіден орташа температурасы 10° С-ден жоғары.

Норвегия ағысы поляр шеңбері маңында, Солтүстік Мұзды мұхитта Шпицберген және Нордкап тармақтарына бөлінеді. Біріншісі біршама тұздырақ судың тығыздығы жоғары болғандықтан Шпицберген жағалауында тереңдей ағады, екіншісі материктік беткей бойымен жағалап Баренц теңізіне енеді. Скандинавияның солтүстік-батыс жағалауында қыста су бетінің температурасы ағыстың әсерінен +5° С-тан 4-12° С-ге жетеді.
Мұхиттардың жылы бетінің үстінде қалыптасқан ауа, салыстырмалы жоғары қысқы температурамен және үлкен ылғалдықпен аталады. Скандинавияның солтүстік жағалауында температураның қысқы аномалиясы 20° С-ден жоғары, Солүстік Европаның жағалау суларында (Баренц теңізінің оңтүстік-батыс бөлігіне дейін) қалқымады мұздар болмайды және барлық солтүстік порттар да су қатпайды. Қалқыма мұздар ең көп тараған кезінде олардың едәуір мөлшері Исландиядан солтүстікте, Норвегия тенізінің солтүстік-шығыс бөлігінде және Шпицбергеннің айналасында кездеседі, олар кеме жүруді қиындатады.
Солтүстік мүзды мұхиттың қалған бөлігінің режимі оның поляр маңындық орнымен және Атлант пен Тынық мұхиттардың тереңнен келетін суларынан шоңғалдармен бөлінетіндігімен анықталады.Сондықтан 600 м тереңде оның суының температурасы 0°-тан - 1° С-ге дейін төмендейді. Атланттан келетін жылы ағыс Баренц теңізінде аяқталады. Мұхиттың үлкен бөлігі жазда да, қыста да (ықпа) мұздармен жабылады. Оның бетінде жыл бойы салқын ауа қалыптасады, ол өзінің қасиеті жөнінен континенттік арктикалық ауа массаларынан аз ерекшеленеді.
Евразияның шығыс жағаларын бүкіл Дүние жүзілік мұхит ауданының жартысын қамтитын Тынық мүхиты жуып жатады. Тынық мұхиттың батыс жағалары ерекше тілімденуімен және аралдарының көптігімен көзге түседі. Аралдар мен түбектер субмеридианды созылған тізбектерге топталып, бір-бірімен қосылған шеткі теңіздер жүйесін мұхиттан бөліп тұр: Камчатка түбегі мен Курил аралдары Охота теңізін, Жапон аралдары мен Корей түбегі Жапон теңізін оқшаулайды. Материк пен Корея және Рюкю аралдарының арасында, материктік қайраңда, Сары және Шығыс Қытай теңіздері орналасқан: Үндіқытай, Филиппин мен Зонд аралдары Оңтүстік Қытай теңізін бөледі. Тынық мұхиттың шеткі бөліктері материктік жер қыртысындық геосинклиналды құрылымға ие, ортасында тереңдігі 5000 м астам мұхит тектес ойыстардан тұрады. Олардың аралығындағы шекара андезит лаваларының атқылаған зонасын базальттардың тараған аудандарынан бөліп түрған андезиттік [image: image1.png]сызықпен анықталады. Геосинклиналды белдеу үшін мұхит түбінің күрделі рельефі тән: материктік қайраңның кең алқаптары, су асты жоталары мен аралдар доғасы бойымен созылған тектоникалық ойыстармен және терең науалар жүйесімен үйлескен. Науалармен Дүние жүзілік мұхит түбінің ең терең учаскелері байланысты: Куриль-Камчатка шұңғымасының тереңдігі 10542 м, Жердегі ең терең шұңғыма Мариан - 11034 м, Филиппин шұңғымасы - 10265 м. Аралдардағы таулардың биіктігі 2-3 мың м асады. Аралдар доғаларының аралығында жатқан тектоникалық қазан шұңқырлардың тереңдігі 4-6 мың м. (Жапон теңізі - 4036 м, Оңтүстік Қытай - 4400 м, Филиппин қазан шұңқыры - 6363 м).
Тынық мұхиттың батыс бөлігіндегі ағыстардың күрделі жүйесі Евразияның Шығыс шеттері климатының қалыптасуына маңызды әсерін тигізеді. Екі жарты шарда да пассат зоналарында шығыстан батысқа қарай пассат (экваторлық) ағыстары ағып жатыр. Олардың арасымен батыстан шығысқа қарай Экваторлық қарсы ағыс өтеді. Солтүстік Пассат (Экваторлық) ағысы Филиппин аралдары жанында тармақталады. Бір тармақ Зонд аралдарыньң жағаларына қарай бағытталады, екіншісі оңтүстік-шығысқа бұрылып, Экваторлық қарсы ағысқа қосылады; үшінші ең күшті тармағы солтүстік-батысқа Тайвань аралына, кейін солтүстік-шығысқа бұрылып, 3 км/сағ жылдамдықпен қозғалатын Куро-Сиво жылы ағысын түзеді. Кюсю аралының маңында Куро-Сиво тармақталады, олардың біреуі Цусима ағысы аталып, Жапон теңізіне кіреді, екіншісі ашық мұхитқа шығып, салқын Курил қарсы ағысы немесе Ойя-Сиво шығысқа қарай ығыстырғанша Жапонияның оңтүстік-шығыс жағалық бойымен 40° с. е. дейін барады. Куро-Сивоның солтустік-шығыс жалғасын Куро-Сиво Дрейфі деп, сонан соң Солтүстік-Тынық мұхиттық ағыс деп аталады, ол 1-2 км/сағ. жылдамдықпен Солтүстік Америка жағаларына бағытталады. Куро-Сиво жазда, муссон желдерімен күшейгенде, өте айқын көрінеді. Жапонияның оңтүстік жағалығы маңында Куро-Сиво меандралар жасап, бағытын жиі өзгертеді.
Куро-Сиво мен Солтүстік Тынық мұхит ағыстары Гольфстрим мен Солтүстік Атлант ағыстарының, анологы болып келеді, бірақ олардың қуаты мен суының температурасы жағынан кем түседі.
Салқын Курил ағысы (Ойя-Сиво) Беринг теңізінен басталады және Камчатка, содан сон Курил деген атпен оңтүстікке қарай бағыт алады. Қыста ол Охота теңізінен келетін салқын сулармен күшейеді, Хонсю аралының оңтүстік-шығыс шетінде Курил ағысы тереңдеп батып кетеді. Бұл жазғы темпратураны төмендетіп, ағыс Евразияның солтүстік-шығысы (Жапонияның солтүстігіне дейін) климатына елеулі әсерін тигізеді. Беринг және Охота теңіздеріндегі қыстың қаталдығына байланысты оның күші жылдан-жылға өте қүбылмалы. Курил аралдары мен Хоккайдо аралы Тынық мұхиттың солтүстік бөлігіндегі қыста мұз қататын сирек ауданның бірі. Тынық мұхит тұтасынан алғанда, сол ендіктердегі басқа мұхиттардан температурасының жоғары болуымен сипатталады. Бұл оның тропиктік белдеу шегінде кеңеюімен және Беринг бүғазындағы шоңғал әсерінен Солтүсгік мұзды мұхитпен су алмасуының кемдігімен түсіндіріледі. Судың ең жоғарғы температурасы Куро-Сиво ағысы (-1-27 +28° С) облысында байқалады, ал Тынық мұхиттың бүкіл солтүстік бөлігі үлкен акваториясында орташа жылдық температура +20° С-ден жоғары.
Азияның оңтүстік жағалауына ұласатын Үнді мұхитының едәуір бөлігі мұхит типтегі жер кыртысынан тұратын ежелгі ойысты құрайды. Мұхиттың батыс бөлігі Африка, Аравия, Мадагаскар және Үндістан түбегін біртұтас қосқан құрлықтың төмен түсуі нәтижесінде кейін пайда болды. Шығыста, Зонд аралдарының оңтүстік жағалауларында, ең терең жері 7430 метр болатын жаңа жас иіндер алаңы өтеді. Мүхиттың көп бөлігінің тереңдігі 3000-5000 м Аравия орналасқан тұс Евразия жағалауындағы ең үлкен қазан шұңқыр десе болады. Қазан шұңқырларды бөліп жатқан жоталардың күмбезді бөлігі рифт зоналармен қиылған Евразия жағаларында бұл - Аравия, Үнді, Батыс Үнді, Шығыс Үнді жоталары. Соңғы екеуі меридиандық бағытта созылған. Жоталардың шыңдары маржан (Мальдив, Чагос) немесе вулкандық (Лаккадив, Андаман, Кокос) аралдармен аяқталған. Қазан шұңқырлар өзінше салыстырмалы тұрақты (талассократондар) учаскелер болып табылады; шығыстағы геосинклиналдық зона және георифтогеналдар керісінше үлкен қозғалмалылығымен, жанданған вулканизм және жер сілкінулерімен ерекше.
Үнді мұхитының барлық дерлік теңіздерімен ірі шығанақтары, оның солтүстік бөлігінде Евразия жағаларында жатып Үлкен бөлігі - терең қазан шұңқырлар немесе үлкен тереңдіктегі опырмалы зоналар. Үнді мұхитында материктік қайраң алабы 100 км-ден аспайды; материктік беткей кей жерінде су асты ірі өзен аңғарларымен тілімденген тік кемер жасайды. Ауданы ең үлкені - шеткі Аравия теңізі. Ол солтүстік-батыста Оман шығанағы арқылы Парсы шығанағымен, ал оңтүстік-батыста Аден шығанағы арқылы Жерорталық Қызыл теңізбен жалғасады. Солтүстік шығыста Бенгаль шығанағы орналасқан, ол дұрысында, шеткі теңіз болып келеді. Одан Андаман аралдар тобы мен Андаман теңізі бөлінеді.
Үнді мұхитының Евразияға тиіп тұрған солтүстік бөлігі төменгі ендіктердегі орнымен және континент ішіндік орнымен анықталатын өзіне тән термиялық ырғаққа ие. Үнді мұхиты қатты қызады, сондықтан экватордан солтүстікте онын суының температурасы бетінде +27°, -1-29°С; оның солтүстік теңіздері - жер шарындағы ең жылы бассейндер. Үнді мұхитында беткі ағыстар муссон желдеріне байланысты және маусымдық сипатта болады. Солтүстік бөлікте қыста батыс, жаз кезінде шығыс ағыстары басым келеді.
Үнді әсіресе Тынық мұхиты кейде дауылдар немесе тайфундар деп аталатын тропиктік циклондардың басталатын және дамитын алаңы. Бұл, сағат тіліне қарсы айналатын және шығыстан батысқа қарай зор жылдамдықпен қозғалатын алып құйындар. Тынық мұхитта тайфундар 20° с.е. Уэйк аралы мен Жаңа Гвинея аралығында кең кеңістікте пайда болып, батысқа қарай ауысады, бұдан соң солтүстікке және солтүстік-шығысқа бұрылып материк жағалары бойымен немесе Үнді мұхитының солтүстік бөлігі арқылы қозғалады. Тайфун кезінде желдің жылдамдығы шамамен 250 км/сағ., ал кейбір жағдайда - 400 км/сағ жетеді. Тайфундар, нөсер жаңбырлар, ойпат жағалауларды су басулар, цунамилардың басталуы және басқа апатты құбылыстар қатар жүреді. Ерекше күшті дауылдар Тынық мұхитта пайда болады, өйткені олардың түзілуі және күшеюі үшін беті кем дегенде 26°С-ге дейін қызған кең су кеңістігі және түзілген циклонға үдемелі қозғалысты жеткізіп отыратын атмосфералық энергия қажет. Барлық осы жағдайлар Тынық мүхит акваториясының көрсетілген ауданында бар.

Тайфундар жылма-жыл дерлік маусым-мен желтоқсан айларында өршиді. Олардан Филиппин және Жапон аралдары мейлінше қатты зардап шегеді, бірақ олардың апатты зардаптары материкте де - Қытайдың оңтүстік-шығысында және басқа аудандарда да байқалады.
       ТАБИҒАТЫНЫҢ ҚАЛЫПТАСУЫНДАҒЫ НЕГІЗГІ КЕЗЕҢДЕР

Қазіргі Евразияның орнында Кембрийге дейінгі кезеңнің соңында үш көлемді платформалық облыс (Европа, Сибирь және Қытай) орналасқан. Оңтүстікке таман, негізінен Солтүстік тропиктің онтүстігінде, одан да ертеректе зор суперплатформа Гондвана қалыптасты. Платформалар аралығында геосинклиналдық белдеулер орналасқан. Солтүстік үш платформаның оңтүстігінде Альпі-Гималай геосинклиналдық белдеуі созылып жатты. Ол қазіргі шетелдік Евразияның үлкен бөлігін қамтыды және оңтүстік-шығысқа қарай созылып, солтүстік платформаларды Гондванадан бөліп тұрды. Бұған солтүстік платформаларды бір-бірінен бөліп тұрған Урал-Тянь-Шань, Монғол-Охота және Каледон геосинклиналдық облыстары солтүстіктен қосылып жатты. Альпі-Гималай геосинклиналдық белдеуі оңтүстік-шығыста (Тынық мұхиттық геосинклиналдық сақинаның бөлігі) меридиандық бағытта созылып жатқан Батыс Тынық мұхиттық белдеуімен жалғасты.
Палеозойдың алғашқы жартысындағы оқиғалар Евразия құрлығының қалыптасуына елеулі дәрежеде әсер етті, оны геосинклиналдық белдеулер есебінен едәуір үлкейтті, Платформалық облыстарды теңіздің бірнеше рет басуы геосинклиналдық белдеулер шегінде тау пайда болуымен алмасты Сибирь платформасынан оңтүстікте байкал қатпарлығы айқындалды. Тау құрылу процестерінің масштабы силурдың аяғыңда (соңғы каледон қатпарлығы) ерекше арта түсті. Европа және Солтүстік Америка платформаларын біріктірді. Каледон геосинклиналы құрлыққа айналды. Соның нәтижесінде Солтүстік-Атлант материгі пайда болды. Қатпарлы ғимарат сондай-ақ Монғол-Охота геосинклиналының орнында да түзілді. Сибирь платформасымен жаңадан қалыптасқан тау ғимараттарын қамтыған Ангарида материгі пайда болды. Басқа геосинклиналдық облыстарды каледон қозғалыстары елеулі өзгеріске ұшыратпады, геосинклиналды режим бұрынғыша сақталды. Тектоникалық әрекет геосинклиналдық зоналар шегінде рудалану және интрузиялар түзілумен қоса жүреді. Каледон қатпарлығы салдарынан континенттік жағдай мен жер бедерінің. тілімденуі күшейді. Платформалар мен жаңадан пайда болған тау ғимараттары көтеріле түсті, ол қарқынды эффузивтік әрекетпен қоса жүрді. Тау құрылыстарының етегінде қалың қабатты шөгіндіге толған иіндер пайда болды, онда мұнай, боксит, темір рудаларының түзілуі жүріп жатты.
Карбонның екінші жартысы мен Пермьде Евразия үшін үлкен маңызы болған жаңа тектоникалық цикл (герцин) өтті, Триас дәуірінің басына дейін жалғасқан үдемелі қозғалыстың нәтижесінде Урал-Тянь-Шань, Монғол-Охота (шығыс белігінен басқа) геосинклиналдық облыстары және Альпі-Гималай (Жерорта теңізі) геосинклиналінің айтарлықтай бөлігі, яғни қозғалыс болған бүкіл дерлік қазіргі тау жүйелерінің (Пиренеи, Альпі, Карпат, Кавказ және т. б.) орны таулы құрлыққа айналды. Нәтижесінде көне ғимараттардың бәрі тұтасып бірікті. Қазіргі Евразиянын, үлкен бөлігі мен Солтүстік Американы қосқан зор материк пайда болды. Бұл ежелгі материкті геологтар Лавразия деп атады.
Герцин циклі өте ұзақ болды; ол уақытқа да және кеңістікке де сай келмейтін бірнеше фазаларға бөлінді. Тым алғашқы фазаларында тау ғимараттары шетелдік Евразияның оңтүстігінде және Орталық Азияда қалыптасты. Сонымен бірге Европа платформасында және тегістелген каледон ғимараттары тараған облыстарда трансгрессиялар болды. Көтерілген тау ғимараттарының етегінде негізі салынған иіндерде өсімдік қалдықтары шоғырланып, тас көмір кен орнын қалыптастырды. Тау құрылудың. одан арғы дамуына  кушті интрузиялар енді және кендену байқалды. 
Пермь дәуірінде қатпар құрылу процестерімен қатар платформалар жалпылай көтерілді және Перьмнің соңында Лавразияның Евразия бөлігі құрлыққа айналды, онын, шегінде ертедегі пайда болған таулар мүжіле бастады және ыстық, басында ылғалды, кейін бірте-бірте құрғап бара жатқан климат жағдайында терригендік шөгінділер жиналды. 
Лавразияның консилидациялануымен (нығаюымен) қатар оңтүстікте Перьмнің аяғында Лавразиядан жерортатеңіздік геосинклиналмен бөлінген Гондвана ыдырай бастады. Платформаларда континенттік жағдайдың басымдығы және геосинклиналдық облыстарда әлсіз тектоникалық әрекет триас кезеңіне тән еді. Гондвананың ыдырауымен байланысты, оны екі бөлікке (батыс және шығыс) бөліп тұрған Үнді мұхитының қазан шұңқыры қалыптаса бастады.

Юра дәуірінің басынан Лавразияның едәуір бөлігін трансгрессиялар қамтыды, олар Европа платформасына және Европаның герциндік құрылыстар облысына тарады. Үнді мұхиты облысының шөгуі жалғасты және кеңейе түсті. Юра дәуірі бойы Лавразияда ыстық ылғалды климат үстем болды. Құрлықтың теңіздер және көлдер жаппаған учаскелерінде ашық тұқымды өсімдіктерден ағаш өсімдіктері басым өсті. Көптеген көлдердің ойыстарында ең алдымен Лавразияның азиялық бөлігінде көмір қабаттары, Европаның батысында - шөгінді темір рудалары пайда болды.
Юраның аяғында және бор дәуірінің басында тектогенездің альпі эрасы басталды, сол кезде Евразия дербес материк ретінде калыптасады және қазіргі табиғат жағдайы қалыптасады. Тектоникалық процестердің бірінші көрінісі триастың аяғында кйммерий субэрасы басталған кезде болған. Содан соң Юра дәуірі бойы жеке жарылулар мен әлсіз қатпарлық деформациялар пайда болды. Бор дәуірінде тау құрылулар Жерорта теңіздік геосинклиналдық белдеудің шығыс бөлігін және Монғол-Охота геосинклиниалын қамтыды, ол құрлыққа айналып, өзінің тарихын аяқтады. Батыс Тынық мұхиттық қатпарлы белдеу шегінде айтарлықтай қозғалыстар болған. Олар Азияның солтүстік-шығысында және оңтүстік-шығысында құрлықтың түзілуіне әкеп соқты. Батыста, Европада, осы кезде, ежелгі платформада да және герцин қатпарлы құрылыстары тараған облыста да трансгрессиялар пайда болды. Юрада және төменгі борда көбінесе құм, тасты, сазды шөгінділер, жоғарғы борда ізбестас, мергель және жазатын бор шөккен.
Мезозой бойы ежелгі Қытай платформасының біртұтастығы бұзылды, ол геосинклиналь типтегі иіндермен бөлінген бірнеше массивтерге бөлшектенді. Оның шегінен солтүстікте Қытай-Қорея суперплатформасы бөлініп шықты, оған көтерілу жалпы тенденциясы тән және бөлінген Оңтүстік Қытай шөгуді бастан кешіргендіктен ішінде триас жасындағы қалың теңіздік қабат бар шөгінділермен қапталған. Мезозойда шөгінді қабат әлсіз қатпарлануға ұшырады.
Атлант мұхитының солтүстік белігінің орнында Лавразияны екі бөлікке бөлген иіннің негізі салына бастады.

Мезозойдың ортасында Евразияның үлкен солтүстік бөлігі, пішіні қазіргіге жақын, өзінше бірыңғай материктік массив болып көрінді; Оңтүстікте геосинклиналдық белдеу одан әрі жалғасты, ол Евразияны әлдеқашан біртұтас емес Гондванадан бөліп жатты. Одан Африка-Аравия, Үндістан және Австралия платформалары бөлініп шықты. Олардың қалыптасуы кен базальт жамылғылардың пайда болуына соқтырғаң, әсіресе Үнді платформасына тән, жандана түскен вулкандық әрекетпен қатар жүрді.
Бор дәуірінің екінші жартысында Европаның батысы мен Европа платформасының оңтүстік бөлігінде трангрессия байқалды. Бордың аяғында таулар құрылуымен және жалпы көтерілулермен байланысты теңіз шегінді.
Бор дәуірінде Евразияның органикалық дүниесінің әсіресе флорасының құрамында маңызды өзгерістер болды. Палеозойда көп таралған ежелгі ашық тұқымдылармен және папоротниктермен қатар, қазіргі флораның негізін қалыптастырған жабық тұқымды өсімдіктер дамыған. Жануарлар дүниесінде алғашқы құстар мен сүт қоректілердің (қалталылардың) көрінуі, сондай-ақ балықтардың дамуы назар аударады. Құстар мен сүт қоректілер ертеде өмір сурген рептилиялардың орнын басты.
Материктің пішіндерінің ақырғы түзілуі, оның қазіргі рельефінің жасалуы, қазіргі органикалық дүниесінің, қазіргіге жақын климаттық жағдайда қалыптасуы кайнозой дәуірі ішінде болды, сондықтан оның тарихын толығырақ қарастыру қажет.
Кайнозойдың басына таман қазіргі Евразияның солтүстік бөлігінің көп жерінде нығайған тұтас құрлық болды. Ол өзара жалғасқан байкал, каледон және герцин жасындағы кұрылыстардың кейінгі процестермен күшті өзгерген және тегістелген ежелгі платформалардың ядроларынан тұрады. Евразияның шығысында және оңтүстік-шығысында тым ежелгі құрылымдарға мезозойдың тау ғимараттары жанасты. Бұл күрделі құрылған құрлық батыста Солтүстік Америкадан сол кездің өзінде көріне бастаған Солтүстік Атлантика ойысымен бөлінді. Оны оңтүстік және оңтүстік-шығыста әбден қысқара түскен Жерорта теңіздік (Альпі-Гималай) геосинклиналды белдеу шектеп жатты. Ол Евразияны бөлшектеңген Гондвананың оңтүстік және оңтүстік-батыста сақталған учаскелерінен (Африка, Аравия, Үндістан және Австралия платформаларынан) бөлді. Шығыста Батыс-Тынық мұхиттық геосинклиналдық белдеу Евразияны Тынық мүхиттың орталық бөлігінде жатқан Жер шарының ең ескі мұхиттық ойысынан бөледі.
Бор кезеңінде басталған теңіз регрессиясы палеогеннің басында да жалғасты, бірақ дәуірдің ортасында ол Евразияның едәуір бөлігін: Шығыс Европа жазығының оңтүстік белігін, Орта Азия мен Батыс Сибирь жазықтарын, шетелдік Европаның палеозойлық көтерілулерін бөліп жатқан жазық учаскелерін қамтыған жаңа трансгрессиялармен алмасты. Олигоценнің аяғында Жерорта теңіз және Батыс Тынық мұхит геосинклиналдық белдеулері шегінде қатар дами бастаған тектоникалық процестер неоген бойы жалғасты.
Евразиянын климаты мен органикалық дүниесі Жерортатеңіздік геосинклиналдық белдеуден солтүстікте жатқан бөлігінде, кайнозойда, мезозой дәуірінің аяғынан гөрі өзгеше болды. Оңтүстікте климат ыстық салыстырмалы ылғалды, солтүстік аудандарда - қоңыржай, жылы және мұнда да ылғалды болды. Осындай жағдайда бай, ағаштары басым, көптеген қазір кездесетін тұқымдастар мен туыстардан құралған жабық түқымды өсімдіктер флорасы қалыптасты. Бүлар солтүстікте климаттың әр түрлілігіне байланысты қылқан жапырақтылар аралас өскен еменнен, шамшаттан, грек жаңғағынан, каштаннан түратын жапырағын түсіретін ормандар болды. Оңтүстікте пальмалар, тропиктік қылқан жапырақтылар папоротниктер басым болды. Шөптесін . өсімдіктер әлі кеңінен таралмады. Бір уақытта қалыптаса бастаған фауналар негізінен сүт қоректілерден тұрды, олардың ішінде жыртқыштар (кейін жойылған) мен тұяқтылар жетекші орында болды. Сондай-ақ, нағыз құстар келе бастады. Бүл флора мен фауна ақыр аяғында қазіргі голарктика флорасы мен фаунасына ұласты,
Жерортатеңіздік белдеуден оңтүстікте климаттық жағдай жөнді өзгермеді. Онда мезозойдан кейін палеотропиктік флораның бастамасы болған тропиктік флора және қазіргі үнді-малая фаунасы түзілген фауна қалыптасты. Ол үшін палеогенде шыққан алғашқы ұзын тұмсықтылармен приматтар тән болды. Тетис теңізі бар кезде, ол органикалық дүние қалыптасқан осы әр түрлі орталықтардың арасында түрлер алмасуына кедергі болды. Кейінірек мұндай кедергінің ролін оның орнында пайда болған таулар атқарды.
Палеоген дәуіріндегі тектоникалық әрекеттердің нәтижесінде Жерортатеніздік және Батыс Тынық мұхиттык. геосинклиналдық белдеулер шегінде көтерілген тау ғимараттарының есебінен, Евразия құрлығы әжептәуір үлкейді. Зонд архипелагы материкпен жалғасқан қүрлықтың бөлігін құрады; Балқан түбегі Қіші Азия- мен бірікті, Европа қазіргі Гибралтар бүғазы ауданында Африкамен жалғасты. Солтүстік батыста Евразия тағы да Солтүстік Америкамен қосылды. Бірақ Жерортатеңіздікте, Батыс Тынық мүхиттықта геосинклиналдар аудандары күшті тартылғанмен,. әлі де сақталды.
Палеогеннің екінші жартысында солтүстік пен оңтүстіктін арасында, органикалық дуниеге де әсер еткен климаттық жағдайлардың айырмашылығы күшейді: оңтүстік бөлігінде пальмадан,. папоротниктен, лавр, мирта тұқымдастар өкілдерінен, мәңгі жасыл еменнен, тропиктік қарағайдан және басқа ағаш тұқымдастардан тұратын тропиктік және субтропиктік полтава флорасы. қалыптасқан: Ол ыстық, онша ылғалды емес климатқа сай болды. Евразияның солтүстігінде жылы және ылғалды қоныржай климаттық жапырақ түсіретін: торғай флорасы пайда болды, ол негізінен жапырақ түсіретін ағаш тұқымдардан — талшын, шамшат, үйеңкі, ликвидамбара, ежелгі секвоя, батпақ кипарисі және т. б. түрды. Бұл флоралар таралған облыстардың арасындағы шекара алдымен Висланың төменгі ағысын және Янцзының төменгі ағысын қосатын сызықпен өтті, яғни Европада 50° с. е. шамасы, Азияда 35° с е. шамасы. Онан кейін климаттың біртіндеп салқындауының нәтижесінде  полтава флорасы жойылып және шегіне бастады, оңтүстікке және батысқа таралып жатқан торғай флорасына орын берді. Онан әрі салқындауға байланысты торғай флорасы да солтустіктен басталған бореалдық (қылқан жапырақты) флораның алдында шегіне түсті. Материктің қиыр солтүстік шығысында арктикалық флораның қалыптасқан орталығы пайда болды.

Неоген бойы Евразиянын. геосинклиналдық облыстарында тау құрылу одан әрі дамыды, ол жерортатеңіздік геосинклиналдық жабылуына және Европа мен Азияның оңтүстік бөліктерінде тау құрылыстарының біржола қалыптасуына әкеліп соқты. Геосинклиналдық белдеудің дамуының соңғы кезеңінде, бұрыннан бар геосинклиналды иіндерді қоса қамтыған геосинклиналдық көтерілулердің, үлғаюымен қатар, ерте пайда болған әр түрлі құрылымдарға орналасқан, кең тау аралық ойыстар қалыптаса бастады. Бұл тауаралық ойыстардың шекаралары, жанданған вулканизммен белгілі жарық сызықтар құрды. Альпі-Гималай қатпарлы белдеуінің шеттерінде, платформалармен шекарада, біртіндеп полласс типтегі шөгінділермен толтырылған, шеткі иіндердің негізі салынды.
Неогеннің аяғында және антропогеннің басында Альпі-Гималай қатпарлы белдеуінің шегіндегі, сондай-ақ оның сыртындағы тау ғимараттары көтерілулерге ұшырады.Тектоникалық жандану Азиянын ішкі аудандарында әсіресе күшті болды, ол Гималай, Тибет, Қарақорым және олармен іргелес Герцин қатпарлық зонасының биік және өте биік Куньлунь, Тянь-Шань және т.б. тау ғимараттарының пайда болуына әкелді. Европада Альпі, Карпат, Апеннин, Андалузия таулары көтерілді; бірақ олардың барлығы Азияның тауларынан екі есе аласа. Скандинавия таулары әжептәуір көтерілуге ұшырады, Балтық кристаллы қалқан мен Европаның орта бөлігіндегі жоғарғы палеозой тау құрылыстарының жанаруы едәуір шамалы дәрежеде болды. Көтерілулер зор алаңдардың төмен түсуімен және тау алды иіндердің толтырылуымен сай келді. Бұлардың барлығы Евразия материгінің қазіргі пішінін біржола қалыптастырды.
Атлантиканың солтүстік бөлігін және Солтүстік Мұзды мүхиттың оған іргелес аудандарын қамтыған су деңгейінің төмендеуі Евразияны Солтүстік Америкадан біржола. бөлді және Шпицберген архипелагы оқшауланды.Антропогеннің басында материктен Британия аралдар тобы бөлінді, Гибралтар бұғазы мен жерорта-теңіздік батыс бөлігінің терең қазан шүңқырлары пайда болды. Жерорта теңіз бассейнінің шығыс бөлігінде, Эгей теңізінің орнында су деңгейінің төмендеуі байқалды. Балқан түбегі мен Кіші Азияны қосқан құрлық бөлшектенуге ұшырады, Эгей және Қара теңіздер аралығындағы бұғаздар, Мрамор теңізінің қазан шуңқыры пайда болды. Азияның шығысында, Тынық мұхиттың батыс шетінде, ойыстар төмеңдеді және геосинклиналдық режим күшейді. Материктің оңтүстік-шығысында Азия мен Австралияны қосып түрған құрлық бөлшектенді, Зонд архипелагы пайда болды. Сонымен кейбір ішкі және шеткі теңіздер шегінде мұхит типіне сәйкес жер қыртысы бар терең су ойыстар құрылды. Мұндай ойыстар Жерорта, Қара, Жапон, Оңтүстік Қытай теңіздерінде және Тынық мүхиттың материкпен көршілес бөліктерінде бар.

Неогеннің аяғы сондай-ақ Африка-Аравия платформасы облысындағы тектоникалық күшті жанданыспен сипатталады, осы кезде Қызыл теңіз опырығы қалыптасады, демек Аравия Африкадан бөлінді., Альпі-Гималай белдеуінің көтерілуі мен Үнді-Ганг және Месопотамия тау алды иіндерін толтыру және Аравия мен Үнді платформаларының Евразия материгіне қосылуы қатар болды.
Неотектоникалық процестер және олармен байланысты болған Евразия континентінің жер бедері мен пішініндегі өзгерістер климаттық жағдайларды едәуір өзгеріске түсірді. 
Палеогеннің екінші жартысында материктің бүкіл солтүстік бөлігі біртіндеп салқындай бастады, ол органикалық дүниені дифференциациялануға және солтүстік пен оңтүстік арасында айырмашылықты күшейтуге апарды. Салқындау және жылу сүйгіш флора мен фаунаның жойылуы немесе шегінуі, бореалдық және арктикалық түрлердің біртіндеп енуі, материктің ішкі аудандарының құрғақтануы мен арид кеңістіктердің кеңеюі сай келді. Соңғы процеспен байланысты шығыста және әсіресе оңтүстікте көтерілген ең зор тау ғимараттары қүрылыстары Евразияның ішкі бөліктерін Тынық және Үнді мүхиттарынан келетін ылғалды ауа ағындарынан бөлді. Орта және Орталық Азияда аридтық және шүғыл континенттік жағдайлар кеңінен таралған зор кеңістіктер пайда болды, соларға сай органикалық дүние қалыптаса бастады: ормандар және орман жануарлары жойылды, олардың орнына қүрғақтыққа бейімделген жануарлар мен өсімдіктердің түрлері таралды.Тек қана материктің қиыр оңтүстігі мен оңтүстік-шығысында және қазіргі аралдар орнында климаттық жағдай мезозойдың аяғынан бері елеулі өзгеріске ұшырамады. Онда органикалық дүниенің қалыптасу процесі тропиктік флора мен фаунаның қалыптасу бағытында үздіксіз жүрді. 
Приматтар эволюциясының үлкен маңызы болды, ол тар мұрындылардың сонан соң антропогендік маймылдардың шығуына апарды. Олардың әрі қарай дамуының салдарынан қазіргі адамнын арғы тегі - гоминид пайда болды. Кейбір зерттеушілер Оңтүстік-Шығыс Азияны маймылдың адамға айналу; орталығы ретінде яғни адамның атамекені ретінде қарастырады.
Климаттың одан әрі салқындауы Евразияның солтүстік бөлігінде мұз жамылғысының таралуына және материк тауларының түгелдей мұз астынд қалуына әкелді. Материктік жамылғы мұздар Европа мен Батыс Сибирьде етегін кеңінен жайды.

Өсімдік жамылғысының және фаунасының жойылуы мұздардың таралуымен байланысты. Мұздықтардың шеткі жиегінде климат құрғақтана бастады және оңтүстікте нағыз далаға жалғасқан, тундра мен салқын далалардың ерекшеліктерін анықтайтын, өзіндік ландшафтар пайда болды. Бұл аудандарда лёсстар және лёсс тәрізді жыныстар пайда болды және өзіне тән фауна дамыды, ол қазіргі кезде жойылып біткен (моманттан, жүндес мүйіз тұмсықтан) не қазір тундрада өмір сүретін (солтүстік бұғысынан, қой-бұқадан, ақ түлкіден, леммингіден) не жарым-жартылай жоғалған далалық және орманды далалық (жылқылардан, бөкендерден, бизондардан, бұғылардан) жануарлар түрлерінен түрды. Материктің мұз басуға және мұз жамылғысының әсеріне тікелей ұшырамаған тым оңтүстік және ішкі аудандарында, мұз басу дәуірі-мен ылғалдану кезеңдері (плювиалдар деп аталатын) байланысты болды, ол уақытта өзендер мен көлдер торлана тығыз орналасып, органикалық дүниенің баюы байқалды. Торғай флорасының қалдықтары климаттық жағдайлар аз дәрежеде өзгерген жерлерден өздеріне баспана тапты: мұндай «тіршілік баспанасы» Қиыр Шығыста, Манчжурия-Корея таулары облысында және батыста Дунай бассейні мен Европаның Атлант маңы аудандарынан табылды. Тым жылу сүйгіш полтава флорасы түгел дерлік жойылып бітті. оның тек қана кейбір элементтері. қазіргі кезге дейін Евразияныц субтропиктік флораларының құрамында сақталған.
Материктік мұз басу бірнеше дүркін қайталанды, бірақ шетелдік Европаның рельефінде және төрттік шөгінділерінің стратиграфиясында максималды, орта плейстоцен және соңғы жоғарғы плейстоцен мұз басуларының ізі жақсы сақталған. Максималды мұз басу кезінде мұздықтар екі орталықтан - Скандинавия түбегінен және Британия аралдарынаи таралған. Советтер Одағынан тыс жерде мұз Европаның бүкіл Солтүстігін Орта Европа таулары мен Карпаттың етегіне дейін қамтыды. Мұздықтьардың таралуының оңтүстік шекарасы Рейн өзенінің төменгі ағысынан Британия аралдарының оңтүстік белігіне, Темза өзенінің төменгі ағысы ауданына өтті. 
Сөйтіп, мүздар Солтүстік теңізді және Атлант мұхитынын көршілес бөліктерін жапты. Максималды мұз басудың шекарасы дөңбек тастар мен мореналық шөгінділердің таралуымен анықталады. Соңғы мұз басу едәуір шағын территорияны қамтыды. Оның шекарасы рельефте жақсы байқалатын және соңғы мореналық Балтык қырқасы деп аталатын соңғы мореналық алқаппен белгіленеді.
Мұз басу кезінде Дүние жүзілік мұхиттың деңгейі төмендеді және соған сай құрлықтың беті өсті. Соған байланысты Британия аралдары материкпен бірнеше рет қайта қосылды, Евразияның солтүстігіңдегі материктік қайраң жалаңаштанды, Беринг бұғазының орнында Евразия мен Солтүстік Американың арасында көпір пайда болды. Бұл көпір арқылы екі материктің арасында жануарлар алмасты, ал соңғы мұз басудың аяғында Азиядан Солтүстік Америкаға адам өтті.
Қазіргі адамдардың арғы тегі, оңтүстік, тропиктік ішкі аудандардан біртіндеп таралып, Жерорта теңіз алқабын және Европаның орта бөлігін игерді, мұз басу аралығы кезінде және мұздар біржола шегінгенннен кейін олар Европа мен Азияның солтүстігіне, онан әрі солтүстік Америкаға өтті.

Соңғы мұз дәуірінің аяғына дейін құрлық Азияның оңтүстік-шығысында да қазіргіден едәуір зорырақ болды. Бұл «көпірмен» Австралия мен арада түрлер алмасты және Австралияға адам қоныс тепті.
Мұздық кезеңнен кейін Дүние жүзілік мұхит де көтерілуі байқалды, және осыған байланысты Евразияның мөлшері мен пішіні соңғы мұз басу кезеңімен салыстырғанда біраз өзгереді: материктің солтүстігі мен батысында трансгргрессия өтті және Атлант пен Солтустік Мұзды мүхиттарда эпиконтиненттік теңіздер пайда болды, солтүстік-шығыста Солтүстік Америка мен оңтүстік шығыста Австралиямен құрлық арқылы байланыс біржола үзілді. Сондай-ақ ішкі Балтық, Қара теңіздердің мөлшері мен деңгейі бірнеше рет өзгерді. Каспий бассейні де оқшауланды.
Мұздардың жоғалуы және климаттың біртіндеп жылынуы арктикалық флора мен фаунаның солтүстікке шегінуіне, сондай-ақ олардың бірен-саран таулы аудандарға қоныс аударуына себепші болды. Қиыр шығыстағы орманның «тіршілік баспанасынан» флора мен фауна қиыр солтүстік аудандарға таралып мекендеді. Материктің ішкі бөліктерін, онда құрылған аридтық жағдайларға сай органикалық дүниенің ксерофиттік өкілдері қоныстанды. 
Cұрақтар мен тапсырмалар
1.Жер жүзі халқының жартысынан астамы тұратын жердегі ең зор құрлық массив.

2.Евразия материгінің физикалық-географиялық ерекшеліктері.

3.Табиғатының қалыптасуындағы негізгі кезеңдерді анықтаулар. 

4.Евразия құрлығының географиялық орны.
5.Материктің шеткі нүктелері
6.Евразияның жағалауларындағы мұхиттар мен теңіздер.

7.Табиғатының қалыптасуындағы негізгі кезеңдер
8.Куро-Сиво мен Солтүстік Тынық мұхит ағыстары.

9.Гольфстрим мен Солтүстік Атлант ағыстары.

10.Салқын Курил ағысы
11.Карбонның екінші жартысы.

12.Пермьде Евразия үшін үлкен маңызы болған жаңа тектоникалық цикл.

13.Палеоген дәуіріндегі тектоникалық әрекеттер

